
I. GAUN NGWUI SẮP ĐÔM DREI

Yap paran, yap urang bian hu gaun 
hu sắp đôm, akhar wăk karei ywa drei, 
ôh thei mưda mưk khaul nhu tôk đôm 
tha sắp, wăk tha akhar halei nan.

Dalăm 54 paran Việt Nam, paran 
Ywơn ralô dibih, (hu 85% kauk bôl), 
53 paran dauk wơk hu 15% kauk bôl 
(iêu lach bôl paran takik). Dalăm 53 
paran takik, hu ralô paran hu săp đôm 
akhar wăk karei.

Săp đôm kari ywa yap paran nan 
ilimô ôh biđang ywa yap paran. Kanja 
dăk dăng chăng khik, chaik khik siam 
gaun krap giđăng, êl hatai chăk rôk 
săp đôm, panôch pôch ywa yap paran; 
chăng khik birih karei chih ilimô rim 
bar siam ghơh ywa paran Việt Nam. Ni 
nan tha danăk inư ywa Đảng thaung 
Kanja, hu dăk ngăk mưdi Bithăk tan 
rah bhap palri.

II. DANĂK INƯ YWA KANJA THAUNG 
GAUN NGWUI SĂP ĐÔM AKHAR WĂK YWA 
BÔL PARAN YAKIK.

Kanja chăng khik gaun ngwui săp 
đôm karei ywa yap paran takik, bruk ni 
hu padauk dalăm Dat dăng ia, thaung 
dôm harăk padauk dat chabat.

- Nôk 3, kada 5 Dat padăng ia thun 
2013 padauk: “săp đôm dalăm ia nan 
săp Ywơn. Dôm paran hu gaun ngwui 
săp đôm, akhar wăk, chăng khik 
birih karei chih paran, brôk tabiak dat 
chabat rakun thaung ilimô siam ywa 
drei”.

- Nôk 2, kada 21 Hakum dat drơp 
hiai ilimô thun 2001 (salich, pabăk 

thun 2009) padauk: “Patauw săp đôm, 
akhar wăk paran takik ka jakan ngăk 
bruk thaung rajabaun mưthruh ngăk 
bruk păk lavang bôl paran takik twui 
hatai chung bruk ngăk; patauw săp 
đôm, akhar wăk paran takik ka anưk 
saih bôl paran takik twui padauk ywa 
hakum dat patauw pakai; ưn tapuk, 
dăk ngăk dôm danăk dăk pan panôch 
đôch binguk, tanrông dauh mưdi săp 
paran takik”.

- Nôk 2 kada 11 Hakum dat patauw 
pakai thun 2019 padauk “ Kanja 
pajhơh dăk lighih ka bôl paran takik hu 
bach săp đôm, akhar wăk ywa paran 
drei twui padauk ywa Kanja”.

- Nôk 2 harăk padauk anka 82/2010/
NĐ-CP harei 15/7/2010 ywa Kanja 
padauk bruk patauw thaung bach săp 
đôm, akhar wăk ywa bôl paran takik 
dalăm dôm danauk patauw pakai, thang 
bach thaung bithăk patauw, padauk: 
“ Kanja pataum prưn pôk lin ka bruk 
pataw thaung bach săp paran takik 
thaung dôm paran takik takik mưnuws”.

- Nôk 3, kada 3 harăk padauk anka 
05/2011/NĐ-CP harei 14/01/2011 ka 

ï



bruk paran padauk: “ Khik hu bruk 
chăng khik săp đôm, akhar wăk, birih 
karei chih paran, brôk tabiak dôm 
dat chabat, tana rakun thaung ilimô 
siam ywa yap paran” thaung Kanja 
dăk dăng danăk inư : “Dai pajup bruk 
chăng khik thaung chăk rôk akhar 
wăk ywa dôm paran hu akhar wăk”.

III. KHIK GAUN NGWUI SĂP ĐÔM KAREI 
YWA BÔL PARAN TAKIK DALĂM BRUK YĂK 
GÂU

Hakum dat Việt Nam padauk: săp 
đôm thaung akhar wăk ngwui dalăm 
bruk yăk gâu (bruk bbăng dauk, bruk 
taun pauh gâu, nruk bi-an harăk) nan 
săp Ywơn.

Blauh min, chaik chăng khik 
gaun ywa bôl paran takik hu ngwui 
săp đôm ywa paran drei tuk taum 

tamư bruk yăk gâu, hakum dat jang 
padauk, dôm urang taum  bruk yăk 
gâu hu gaun ngwui săp đôm, akhar 
wăk paran drei.

- Nôk 20 hakum dat bôl yăk gâu 
bruk mưlah chah thun 2015 “ Săp 
đôm thaung akhar wăk ngwui dalăm 
yăk gâu nan săp Ywơn. Urang taum 
tamư yăk gâu hu gaun ngwui săp 
đôm akhar wăk ywa paran drei, dalăm 
rakuh rakun ni hajat hu urang lan yah 
patwui”.

- Nôk 29 hakum dat yăk gâu bruk 
taun pauh thun 2015 padauk: “Săp 
đôm thaung akhar wăk ngwui dalăm 
yăk gâu ni nan săp Ywơn. Urang 
taum tamư yăk gâu hu gaun ngwui 
săp đôm akhar wăk ywa paran drei, 
dalăm rakuh rakun ni hajat hu urang 
lan yah patwui”.

- Nôk 21, hakum dat yăk gâu twui 
bi-an harăk thun 2015 padauk: “Săp 
đôm thaung akhar wăk ngwui dalăm 
yăk gâu ni nan săp Ywơn. Urang 
taum tamư yăk gâu hu gaun ngwui 
săp đôm akhar wăk ywa paran drei, 
dalăm rakuh rakun ni hajat hu urang 
lan yah patwui”.

